Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

   N_____- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ
ԱՇԽԱՏԱԿԱԶՄԻ <<ՍԵՅՍՄԻԿ ՊԱՇՏՊԱՆՈՒԹՅԱՆ ԱԶԳԱՅԻՆ ԾԱՌԱՅՈՒԹՅՈՒՆ>> ԳՈՐԾԱԿԱԼՈՒԹՅԱՆ ՍՏՈՐԱԲԱԺԱՆՈՒՄՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐ ՍԱՀՄԱՆԵԼՈՒ  ՄԱՍԻՆ
Ղեկավարվելով Հայաստանի Հանրապետության կառավարության 2002 թվականի ապրիլի 30-ի <<Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին>> N488 որոշման 5.1-րդ կետով` Հայաստանի Հանրապետության կառավարությունը որոշում է.

1. Սահմանել, որ` Հայաստանի Հանրապետության արտակարգ իրավիճակների նախարարության աշխատակազմի <<Սեյսմիկ պաշտպանության ազգային ծառայություն>> գործակալության ստորաբաժանում հանդիսացող`
1) վարչությունը կարող է ունենալ առնվազն 6 (վեց) հաստիքային միավոր. 

2) բաժինը կարող է ունենալ առնվազն 3 (երեք) հաստիքային միավոր: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
               ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                               ՎԱՐՉԱՊԵՏ





Տ. ՍԱՐԳՍՅԱՆ
ՀԻՄՆԱՎՈՐՈՒՄ

<<Հայաստանի Հանրապետության արտակարգ իրավիճակների նախարարության աշխատակազմի <<Սեյսմիկ պաշտպանության ազգային ծառայություն>> գործակալության ստորաբաժանումներին ներկայացվող պահանջներ սահմանելու մասին>> Հայաստանի Հանրապետության կառավարության որոշման նախագծի

1. Իրավական ակտի անհրաժեշտությունը.

Հայաստանի Հանրապետության կառավարության 2010 թվականի ապրիլի 29-ի N16 նիստի 29.7/(36519)-10 արձանագրության 1-ին կետի 1-ին ենթակետով տրված և Հայաստանի Հանրապետության վարչապետի 2010 թվականի մայիսի 5-ի N02/11.3/5204-10 հանձնարարականների 
կատարումն ապահովելու նպատակով Հայաստանի Հանրապետության արտակարգ իրավիճակների նախարարության (այսուհետ` Նախարարություն) համակարգում կատարվում են բարեփոխումներ, մասնավորապես ներկայացվել են Նախարարության և համակարգի մարմինների խնդիրների ու գործառույթների կրկնությունները բացառող, կառավարման համակարգի օպտիմալացմանն ուղղված նախագծեր: 
1.1 Կարգավորման ենթակա հարաբերությունների ներկա վիճակը և առկա խնդիրները.

Ներկայումս <<Սեյսմիկ պաշտպանության ազգային ծառայություն>> գործակալության թվաքանակը 41 հաստիք է: 

1.2 Առկա խնդիրների առաջարկվող լուծումները
Քննարկման է ներկայացվել Հայաստանի Հանրապետության կառավարության 2008 թվականի մայիսի 15-ի N 531-Ն,  Հայաստանի Հանրապետության վարչապետի 1998 թվականի թվականի նոյեմբերի 6-ի N 620,  Հայաստանի Հանրապետության 2010թ. պետական բյուջեում վերաբաշխում կատարելու մասին և այլ հարաբերությունների կարգավորմանն ուղղված համապատասխան որոշումների նախագծեր: 

Օպտիմալացման արդյունքում գործակալության թվաքանակից կրճատվում է 16 հաստիքային միավոր, որի արդյունքում չի ապահովվում Հայաստանի Հանրապետության կառավարության 2002 թվականի ապրիլի 30-ի <<Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին>> N488 որոշմամբ ներկայացվող պահանջներին համապատասխան թվաքանակ: Սակայն ելնելով գործունեության առանձնահատկությունից և ստորաբաժանումների գործառույթների տարբերություններից աննպատակահարմար է նրանց կրճատումը կամ միավորումը:

2. Կարգավորման առարկան

Սույն նախագծով սահմանվում է, որ <<Սեյսմիկ պաշտպանության ազգային ծառայություն>> գործակալության ստորաբաժանում հանդիսացող` վարչությունը կարող է ունենալ առնվազն 6 հաստիքային միավոր, իսկ  բաժինը կարող է ունենալ առնվազն 3 (երեք) հաստիքային միավոր: 

3. Իրավական ակտի ընդունման դեպքում ակնկալվող արդյունքը
Սույն նախագծի ընդունմամբ կապահովվի ներկայացված նախագծերով նախատեսված օպտիմալացումը: Նախագծի ընդունումը թույլ կտա ապահովել <<Սեյսմիկ պաշտպանության ազգային ծառայություն>> գործակալության ստորաբաժանումներին հանձնարարված գործառույթների արդյունավետ կատարումը:  
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետության արտակարգ իրավիճակների նախարարության աշխատակազմի <<Սեյսմիկ պաշտպանության ազգային ծառայություն>> գործակալության ստորաբաժանումներին ներկայացվող պահանջներ սահմանելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2010թ. պետական բյուջեում ծախսերի  և եկամուտների մասով փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի և եկամուտների մասով փոփոխություններ չի առաջացնում ։
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետության արտակարգ իրավիճակների նախարարության աշխատակազմի <<Սեյսմիկ պաշտպանության ազգային ծառայություն>> գործակալության ստորաբաժանումներին ներկայացվող պահանջներ սահմանելու մասին>> Հայաստանի Հանրապետության կառավարության որոշման նախագծի   ընդունմամբ Հայաստանի Հանրապետության այլ իրավական ակտերում փոփոխություններ և  լրացումներ կատարելու անհրաժեշտության մասին
Սույն որոշման նախագծի ընդունումն այլ իրավական ակտերում փոփոխություններ – լրացումներ կատարելու անհրաժեշտություն չի առաջացնում։
ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա  Ն Ք
<<Հայաստանի Հանրապետության արտակարգ իրավիճակների նախարարության աշխատակազմի <<Սեյսմիկ պաշտպանության ազգային ծառայություն>> գործակալության ստորաբաժանումներին ներկայացվող պահանջներ սահմանելու մասին>> Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ
	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	Չունի
	

	2.
	ՀՀ ֆինանսների նախարարություն
	Չունի
	

	3.
	ՀՀ քաղաքացիական ծառայության խորհուրդ
	Չունի
	


ՆԱԽԱՐԱՐ                                                   Ա. ԵՐԻՑՅԱՆ

